
				এই পাতাটির মুদ্রণ সংশোধন করা প্রয়োজন। 
৩৬৯ তৃতীয় অধ্যায় : মোসলমান বংশ কথা 0 শ্রীহট্টের ইতিবৃত্ত
হওয়া গিয়াছে। ইনি শ্রীধরপুর হইতে জগদীশপুর গমন করেন। মহবত খাঁ পিতামহ আজমত খার সময় বাণিয়াচঙ্গাধিপতি নৈগাঙ্গ অধিকার করিয়াছিলেন, অবশেষে ঐ বিষয়টি মুর্শিদাবাদের দরবারে নিম্পত্তি হয়। বিচারে চৌধুরী ছয়পণ এবং দেওয়ান দশপণ প্রাপ্ত হন। চৌধুরীর প্রাপ্ত ছয়পণ অংশ বাণিয়াচঙ্গাধিপতির অধিকার হইতে খালাস বা মুক্ত হওয়ায়, “খালিসা" নামে কথিত হইয়া থাকে। ইহার পৌত্ৰগণের নামে দশসনা তালুকের বন্দোবস্ত হয়। মহবতের ৩য় পৌত্র বদিউজ্জমার সময় তার বাড়ী খাসিয়াগণ কত্ত্বক আক্রান্ত ও বিলুষ্ঠিত হইয়াছিল বলিয়া জানা যায়।
পরগণা-দুহালিয়া
দেওয়ান বংশ
দু-হালিয়ার দেওয়ান বংশ অতি সম্মানিত ও প্রাচীন। বঙ্গাধিপতি হুসেনশাহের রাজত্বকালে শ্ৰীমন্তরায় নামে রাঢ়দেশের এক উচ্চ পদস্থ সন্ত্রান্ত হিন্দু দু-হালিয়াতে আগমন পূৰ্ব্বক ১৯০ ভূমি সমন্বিত এক খানে-বাড়ী প্রস্তুতক্রমে পানাইল গ্রামে বাস করিয়াছিলেন। ইহার পুত্রের নাম নরোত্তম, তৎপুত্র, পুরুষোত্তম, তাহার পুত্র জিতামৃত, তৎপুত্র শিবচন্দ্র, ইহার পুত্র রাজেন্দ্র ও যশমন্ত। তন্মধ্যে রাজেন্দ্রের ব্ৰজনাথ প্রভৃতি তিন পুত্র হয়, এবং যশমত্তের প্রেমনারায়ণ নামে একজন পুত্র ছিলেন।
১১২০ পরগণাতি সনে প্রেমনারায়ণ মোসলমান ধৰ্ম্ম অবলম্বন করিয়া দেওয়ান মোহাম্মদ ইসলাম চৌধুরী নামে খ্যাত হন। ইনি এবং তাহাব জ্যেষ্ঠতাত পুত্র প্রত্যেকে দু-হালিয়ার /৬।=অংশ এবং ব্ৰজনাথের অপর ভ্রাতৃদ্বয় কালীরায় ও প্রয়াগবায়, ইহারা প্রত্যেকে অংশ, ১৩। করিয়া প্রাপ্ত হইয়াছিলেন। ইহার সকলেই দশসনা বন্দোবস্তের সময় বৰ্ত্তমান ছিলেন।
দেওয়ান ইসলাম চৌধুরীর পুত্রের নাম দেওয়ান মোহাম্মদ বাসির, তৎপুত্র মোহাম্মদ আশরফ,
তৎপুত্র মোহাম্মদ আসগর; ইহার পুত্র সাধারণের হিতব্ৰতী দেওয়ান মোহাম্মদ আসক চৌধুরী জীবিত আছেন।
লক্ষ্মণশ্রীর দেওয়ান বংশ
লক্ষ্মণশ্রী পরগণার তেঘরিয়া গ্রামের দেওয়ান বংশীয়গণও বিশেষ বিখ্যাত। এই বংশের পূৰ্ব্ব বিবরণ সংগৃহীত হইতে পারে নাই; এই বংশেরও আদিপুরুষ হিন্দু ছিলেন। গৌরাঙ্গের চৌধুরী বংশীয় অনন্তরাম মোসলমান হইয়া মোহাম্মদ আয়েজদী নামে খ্যাত হন। ইনি স্বীয় ভ্রাতা হইতে পৈতৃক সম্পত্তির অদ্ধাংশ প্রাপ্ত হইয়া স্বনামে এক খাল কাটান ও এক গ্রাম স্থাপন করেন; এই খাল ও গ্রাম “আয়েজদী খালী” নামে খ্যাত আছে। ইহার শেষ বংশীয় মোহাম্মদ আসিম চৌধুরী পরলোকগামী হইলে, তাহার স্ত্রীকে কৌড়িয়াবাসী আলীরজা চৌধুরী বিবাহ করিয়া পরগণা কৌড়িয়া হইতে
লক্ষ্মণশ্রী আগমন করিয়াছিলেন; তিনি অতি সুপুরুষ ছিলেন। তাহার পুত্র দেওয়ান হাছনরজা চৌধুরী একজন স্বনাম খ্যাত পুরুষ।
সমাপ্তি
এই খণ্ডটি অপেক্ষাকৃত ক্ষুদ্র, তাহার কাবণ, আমরা সুনামগঞ্জের অতি অল্প সংখ্যক বংশের বিবরণ সংগ্ৰহ কবিতে সমর্থ হইয়াছি; ব্রাহ্মণ বিভাগে একটিমাত্র অধ্যায়; ইহাতে শিক সোণাইতার

				 এই পাতা শেষ সম্পাদিত হয়েছে ০২:৩৯টার সময়, ১১ জুলাই ২০১৮ তারিখে।

